
Haitian Creole 

Sijè: Fason pou Fè Ekonomi Nou an Vin San Patipri Ankò 
 
 
Tankou chak eta ki nan peyi a, New York afekte nan ralantisman ekonomik nasyonal la ak nan 
move fonksyònman politik la nan Washington ki anpeche nou jwenn solisyon nou bezwen yo. 
 
Men nan New York, nou p ap rete tann Washington pou pran desizyon.  N ap fè aksyon kounye a. 
 
Gouvènè Cuomo pwopoze plan dinamik ak modèn pou bay ekonomi nou an jarèt, pou kreye 
anpil travay, epitou pou fè sistèm ekonomik nou an vin san patipri ankò.  
 
KLIKE LA A pou gade yon videyo yon mesaj Gouvènè a konsènan plan tounèf sa a, ki gen 
ladan fason pou bay sektè prive a jarèt pou ka gen plis djòb, fason pou kontinye asosye depans 
gouvènman an avèk pèfòmans, epitou fason pou kreye yon Plan Fiskal san Patipri pou fè kòd 
fiskal nou vin pi jis. 
 
Kòd fiskal eta a genyen kounye a mete yon gwo fado sou klas mwayèn nou an. Avèk refòm 
Gouvènè a, 4.4 milyon Nouyòkè ta resevwa yon rediksyon taks, tankou yon rediksyon anpil 
santèn milyon dola pou kontribiyab klas mwayèn nan. 
 
Avèk apwòch detaye ak ekilibre Gouvènè Cuomo, nou kapab rebati ekonomi nou an, adopte yon 
sistèm san patipri sou ideyoloji politik, epitou yon fwa ankò montre kijan New York ap metrize 
difikilte patizan pou jwenn rezilta pou pèp la. 
 
 
 
 


